KAMOLIDDIN BEHZOD NOMIDAGI MILLIY RASSOMLIK VA DIZAYN INSTITUTI (ASKIYA,27) DA 
2025-YIL 29-OKTABR KUNI “ADM Jizzakh”-AVTOZAVODI VAKILLARI BILAN BO‘LIB O‘TGAN DAVRA SUHBATI YUZASIDAN

HISOBOT

Mamlakatda yuqori texnologik ishlab chiqarishlarni rivojlantirishning yaxlit tizimini yaratish va investitsiyalarni faol jalb etishni har tomonlama qo‘llab-quvvatlash, talab yuqori bo‘lgan keng turdagi mahsulotlarni o‘zlashtirish, sanoat kooperatsiyasini kengaytirish va respublikaning eksport salohiyatini oshirish maqsadida Prezident Shavkat Mirziyoyev Investitsiyalar va tashqi savdo vazirligining ishlab chiqarishni rivojlantirish va sanoat kooperatsiyasini kengaytirishning samarali tizimini yaratish to‘g‘risidagi takliflariga rozilik berdi. Bu esa sanoat dizaynini rivojlanishiga katta hissa qo‘shdi. Natijada Respublika xo‘jalik birlashmalari va korxonalari, Qoraqalpog‘iston Respublikasi Vazirlar Kengashi, viloyatlar va Toshkent shahar hokimliklari bilan birgalikda o‘tkazilgan tarmoq sanoat yarmarkalari natijalarini hisobga olgan holda 2022 yilga mo‘ljallangan mahsulotlar ishlab chiqarish va sanoat kooperatsiyasini kengaytirish dasturi tasdiqlandi. Shunday korxonalardan biri «ADM Jizzakh» da ham salmoqli ishlar olib borilmoqda.
Prezident Shavkat Mirziyoyev «Jizzax» erkin iqtisodiy zonasida joylashgan avtomobillarni yirik uzelli yig‘ish tashkil etilgan «ADM Jizzakh» avtozavodiga tashrifida salohiyatli, yosh kadrlarni ishga olish maqsadga muvofiq bo‘lishi yuzasidan taklif ham kiritgan. Kamoliddin Behzod nomidagi Milliy rassomlik va dizayn institutida ham yetishib kelayotgan yosh kadrlar bilan 2025-yil 29-oktabr kuni “ADM jizzakh”-avtozavodi vakillari (Ishga qabul qilish va moslashtirish bo'linmasi mutaxassisi-Zaripov Yusuf Rustam o'g'li hamda Automobile R&D center Design bo'linmasi boshlig'i-Ismatov Sherzod Azamat o'g'li) ishtirokida institutning sanoat dizayni hamda interyer dizayni mutaxasisiliklarida tahsil olayotgan talabalar bilan uchrashuv bo‘lib o‘tdi. Uchrashuvda zavodning tashkil etilishi va bugungi kundagi faoliyati yuzasidan tanishtiruv videorolik lavhalari bo‘lib o‘tdi. Ishga qabul qilish va moslashtirish bo'linmasi mutaxassisi-Zaripov Yusuf Rustam o'g'li bitiruvchi kurs talabalariga ishga joylashishda zarur bo‘ladigan birlamchi tushunchalarni berib o‘tdi. Automobile R&D center Design bo'linmasi boshlig'i-Ismatov Sherzod Azamat o'g'li o‘zi tayyorlagan prezintatsiyada zavoddagi yangi brendlar va sanoat dizayni yuzasidan talabalarga tushuntirish ishlari olib bordi. Jumladan zavoddagi loyihaning qiymati 12 million dollardan ziyodligi, yillik ishlab chiqarish quvvati 25 ming donaga yetishi, Zavod multibrendli bo‘lib, bu yerda «KIA», «Renault» va «Lada» rusumidagi 10 xil yengil avtomobil yig‘ilayotganligi haqida ham mutaxasisilar tomonidan tushunchalar berib o‘tildi. Bugungi kungacha ichki bozorga 2 mingdan ziyod avtomobillar yetkazib berilayotganligi bu avtomobil sanoatida zavod davlat miqyosida 2 o‘rinni egalayotganligi ham ma’lumot o‘rnida aytib o‘tildi. Davra suhbatida loyihaning ikkinchi bosqichi haqida ma’lumot berildi. 216 mln dollarlik mazkur loyiha doirasida kichik uzelli ishlab chiqarish o‘zlashtiriladi. Ya’ni, 314 turdagi butlovchi qismlarni yasash, payvandlash, bo‘yash va yig‘ish yo‘lga qo‘yiladi. Ana shu butlovchi qismlarning dizayni uchun noodatiy yondasha oladigan yoshlardan tashkil topadigan jamoa ishchilari zavodga kerakligi va bizning talabalar orasida ham shunday iste’dodlar mavjudligi haqida ham so‘z yuritildi. Suhbat so‘ngida jamoani tashkillashtirish uchun o‘z ijodiy ishlaridan iborat yeg‘ma jildga talabalar yangi loyihalarini taqdim etishlari va  bu loyihalar orasidan saralari tanlab olinishi va tanlab olingan ishlarning egalari zavodda ishga taklif etilishi yuzasidan ham zavod mutaxasislari tomonidan ma’lumot berib o‘tildi. Loyihani ijrosi yuzasidan bir oy muddat etib belgilab olindi. 
Oʻz navbatida, oʻzaro hamkorlik aloqalarining istiqbollari haqida soʻz yuritildi. Institut va zavod vakillari o‘rtasida sanoat dizayni o‘rtasida, jumladan zamonaviy dizayn loyihalarini qurish bo‘yicha qisqa muddatli o‘quv dasturlarni tashkil etish va hamkorlikda konferensiyalar, ilmiy-amaliy anjumanlar, maqolalar to‘plamini chop etish bo‘yicha fikr-almashdi. Uchrashuv yakunida Kamoliddin Behzod nomidagi Milliy rassomlik va dizayn instituti va “ADM Jizzakh”-avtozavodi o‘rtasida hamkorlik memorandumi loyihasini ishlab chiqish va imzolash kerakligi to‘g‘risida og‘zaki kelishuvga kelishildi. 
       Talabalar amaliyoti bo‘limi boshlig‘i                                R.Xolboyeva

